
MIRIAM MARTIN - VOLUNTARIA DE LA RED DE COSTURA

1.- Lo hemos sobrellevado bien, porque tenemos una

vivienda amplia y además nos gusta estar en casa. Por

supuesto, con nerviosismo por la situación desconocida que

estamos viviendo.

2.- Veo el futuro próximo bastante complicado. Las conse-

cuencias que va a tener la paralización de la economía, etc.

En mi opinión nos va a costar recobrar el ritmo que

teníamos antes, con mucho desempleo y poco consumo. Es-

pero equivocarme, pero...

JON AMUTXASTEGI - KOLORE ANITZ TALDEKO KIDEA

1.- Egia esan, pentsa baino askoz hobeto ibili gara

konfinamenduan, izan ere, momenturo umeekin gogoratu gara eta

hauek etxean zeudela jakinda, ekintzak online egitea erabaki dugu.

Horretarako, Instagram eta Facebook sare sozialen bidez jarri gara

kontaktuan herriko haurrekin. Taldearen inguruan, positiboki

jokatu nahi izan dugu beti, egoera txarrei alde ona atera nahian.

2.-Kontuan izan behar dugu egoera hau egunetik egunera alda

daitekeena dela. Horregatik, errealistak izaten saiatzen gara eta

gauzatu nahi ditugun ekintzak bizitzen ari garen egoerara

moldatzen ditugu. Egia da, konfinamentu honen ondoren, gure

udalekuen inguruko eta urtean zeharreko ekintzen inguruko

ikuspuntua guztiz aldatuko dela.

TXARO CASTRESANA - UDAL LANGILEA

1.- Bizitzen ari garen egoera oso berezia da, guztiontzat

ezezaguna den etsai bati aurre egin behar diogulako eta

hasieran batez ere, ez genekien nola jokatu. Gure lana orain

arte beti egon da hurbiltasunean sustraituta, jendearekiko

harremanak beti izan dira oso hurbilak eta horrela nahi izan

dugu jarraitu. Ulertu dugu egoera honetan ere jendeak

hurbiltasun hori sentitu behar zuela eta horretarako lan egin

dugu, borondate onarekin baina aldi berean erne ibiliz.

Batzuetan babes neurriak ahaztu eta laguntzeko gogoak aurrean

jarri ditugu, uneak horrela eskatzen duelako. Pedagogia asko egin

dugu babes neurriak betearazteko, betiere egoera berezi baten

barruan ulertuta. Orokorrean jendearen portaera oso ona izan da.

2.- Inoiz pentsatu ez duguna tokatu zaigu bizitzea, birus batek

mundua geldiarazi du. Orain arte izan dugun bizimodua za-

lantzan jarri da, gure harremanak, gure askatasuna... dena egun

batetik bestera apurtu da. Orain arteko bizitza modu ulertezin

batean joan zaigu bi hilabete hauetan. Nik uste dut hausnarketa

sakon bat egin beharko dugula hau dena barneratzeko, denbora

honetan gauza asko ikusi ditugu, txarrak eta onak, jendearen

bakardadea, sufrimendua baina aldi berean elkartasuna, solidari-

tatea… gauza guztiak ez dira txarrak izan eta ni honekin gelditu

naiz etorkizunerako. Baikorra izan nahi dut eta gauza

onekin nahi dut gelditu, baina ezin ahaztu bidean

pertsona asko joan direla eta beste askok oso

gaizki pasatu dutela, berriz ez gertatzeko. 

Debako herritarrek konfinamendu garaia nola bizi izan duten ezagutu nahi izan dugu. Hainbat herritarrek, bi
galderari erantzunez eman digute hain iritzia. 
Hemos querido conocer cómo ha vivido la ciudadanía debarra la época de confinamiento. Hemos recibido la
opinión de varias personas a través de las respuestas a dos preguntas.

1. Nola bizi
izan duzu(e)

konfinamendu
garaia? 

1.¿Como ha(n) vivido
el tiempo de

confinamiento?

GOAZ ANTZERKI TALDEA

1.- GOAZ antzerki taldeak kezka handiarekin pasatu du

konfinamendua. XXXIV. Antzerki Astea antolatuta

genuenean bertan behera utzi behar izan genuen. Jarraian

talde guztiekin hitz egin eta erabakiaren berri eman genien.

Hainbat urtean antolatutako ekintza kultural hau ez egiteak

pena handia eman digu, gure urteetako jarduera eta nahia

ezin izan dugulako aurrera eraman. Baita ere azpimarratuko

genuke 90 egun hauetan talde dinamika etenda gelditu dela.

2.-Momentu honetan daukagun egoera ikusita, ez dugu

kultur ekitaldirik egiteko aukerarik aurreikusten.

JOXEAN UNANUE SORASU - UDAL LANGILEA

1.- Harrituta, inoiz pentsa ezin genezakeen egoera baten

aurrean, lan plangintza guztiak hankaz gora eta desinfekzio,

larrialdi eta mantenu lanak soilik egiten aritu ginen

hasieran.

2.- Etorkizuna nola izango den ez dut uste inork dakienik,

baina aurrera egin behar dugu, guztiok lan eginda eta txo-

rakeriak alde batera utzita.

DEBAKO GAZTE ASANBLADA

1.- Eguneroko dinamika guztiz hautsi digu eta antolaturik

genituen ekintza asko bertan behera utzi behar izan ditugu.

Bestalde, zailtasunak zailtasun, online bidez ekintza ezberdinak

aurrera eramateko gai izan gara.

2.- Ziurgabetasunez beteta dago dena, antolakuntza

mugatuta dago eta ezjakintasuna da nagusi. Lana bilatzea ohi

baino zailagoa izatea espero dugu, jende asko kaleratua izan

da edo erregulazio espedienteen menpe dago eta okerrera

joateko itxura guztia du. Hori gutxi balitz, honen aurrean

erantzun kolektibo bat antolatzeko baliabide eta gaitasunak

ere ohikoa baino baldintzatuago daude.

GURE KAI EDT

1.- Taldeko entseguak eta klaseak bertan behera utzi behar

izan ditugu. Programatuta geneuzkan emanaldiak ere

ezeztatu behar izan dira. Adibidez, apirilaren 25eko Martin

Zalakain Debako ikuskizunean parte hartu behar genuen

taldekide batzuk, eta zoritxarrez hau egiteko aukera ere

galdu dugu.

2.- Kultura ekimenetan eragin handia izango du pandemia

honek, eta dantza talde bezala, gugan ere ondorioak

ekarriko dituela aurreikusten dugu. Honi aurre egiteko,

beste alternatiba batzuk pentsatzen ari gara.

2. Nola ikusten
duzu(e) etorkizun

hurbila?

2.¿Cómo ve(n) el
futuro próximo?

OLATZ MATIAS BEITIA - IKASLEA

1.- Bigarren batxilergoa modu birtualean egiten hasi ginen.

Honekin batera, selektibitatera begira hainbat kezka izan

ditut, gehien bat era birtualean emandako materia ez

dudalako oso barneratuta. Buruan nituen bi bidaia bertan

behera gelditu dira; Saharako errefuxiatuen kanpamendura

joateko bidaia eta bigarren batxilergoko ikasketa bidaia.

2.- Pandemiaren aurreko egoera normala nahiko urrun

ikusten dut. Normaltasun berri batera moldatu beharko

gara. Klase eta lan birtualek indar handia hartuko dutela

uste dut, edozein eratako aktibitate presentzialak kontu

handiz burutu beharko ditugu.

MARI JOSE OSTOLAZA ZUBIMENDI - 
TRABAJADORA MUNICIPAL

1.- Como otras muchas personas, siguiendo las medidas

prescritas y usando la cabeza. Teniendo en cuenta a quien

vivimos en casa, al principio con mucho miedo; luego poco a

poco fui tomando conciencia de la situación real y tras valorar

el entorno privilegiado en el que vivimos, me relajé un poco.

2.- El futuro oscuro. Veo una situación muy preocupante

relacionada con la situación laboral y económica, traerá

largas consecuencias. Por otra parte, lo que más me ha

sorprendido con la COVID19 es que la gente no se da cuenta

de que el virus todavía está aquí. Creo que hemos perdido el

miedo, probablemente por no haber sufrido muy de cerca.

JON GARATE  - DEBAKO UDAL MUSIKA BANDAKO KIDEA

1.- Gure dinamika errotik eten behar izan dugu eta 2 kontzertu

eta kalejira bat bertan behera utzi. Egungo teknologiari esker,

kide bakoitzak bandarekiko duen konpromisoa etxetik eustea

lortu da, partiturak modu birtualean edukiz eta bilerak birtualki

burutuz. Gainera, Debarren Eguna ospatu nahi izan dugu Debako

Martxaren bideo bat eskainiz.

2.-Ziurgabetasunarekin bizi arren dagokigun errealitate berri

honetara egokitu behar gara, betiko normaltasuna berreskuratu

arte. Udako emanaldiak bertan behera utzi behar izan ditugu

segurtasun eta distantzia neurriak bermatu ezin direlako.

Entseguak egiteko era ere aldatu behar izan dugu, talde txikietan

elkartuz eta segurtasun protokoloa jarraituz. 

ARIADNA VELIC - VOLUNTARIA DE LA RED DE COSTURA

1.- Para mi familia y creo que la de muchos el confinamiento lo lle-

vamos con mucho respeto y hasta miedo de algo para lo que

ninguno estábamos preparados. Aun así sacamos un poco de

nuestra fortaleza e ingenio para ayudar y colaborar con lo que se

necesitaba. En mi caso participé en la red de costureras para hacer

mascarillas solidarias.

2.-¿Como veo el futuro inmediato? Para empezar, con temor e in-

seguridades como muchos otros, la situación ahora mismo es difí-

cil para todos y más para los pequeños comercios del pueblo, creo

que es ahora cuando más unidos necesitamos estar, apoyando

para poder hacer frente a la nueva realidad con respeto y sentido

común.

1. Nola bizi
izan duzu(e)

konfinamendu
garaia? 

1.¿Como ha(n) vivido
el tiempo de

confinamiento?

DEBAKO IPUIN KONTALARIAK

1.- Ez ohiko egoera izan da denontzat. Kontaketak etxekoekin

eta etxeko gauzekin egitea erronka izan da guretzat. Gure

trebetasunak zorroztu ditu: telefonorako soporte

imajinaezinak, youtube, movie maker… teknologia berriak eta

kontakizunak bateratzeaz gain, talde gisa oso ondo

funtzionatu dugu.

2.-Oraingo baldintzetan ipuin kontaketa bat irudikatzea oso

zaila egiten zaigu. Hurbiltasuna, emozioak eta kontaktua

(audiobisuala zein korporala) ezinbestekoak iruditzen zaizkigu.

Pertsonen arteko 2 metroko tarteekin, denengana iristea zaila

litzateke. Hala ere zuzenekoak egiteko irrikitan gaude. Ea

laster aukerarik dugun.

HIART LETE AKARREGI - ZEHAR HEZIKETA ETA

PROGRAMAK ELKARTEKO KOORDINATZAILEA

1.- Gure helburua adin-txikikoen ongizatea sustatzea izanik, inoiz

baino garrantzitsuagoa izan da harreman sarea mantentzea.

Mundu birtualera egokitzen ikastea tokatu zaigu. Bideo-deiak,

pantaila bidezko topaketak, lehiaketak, sukaldaritza, kirola

etxean… egunero 150 erabiltzaile ditugu. Erromesen aterpetxean

dauden etxerik gabekoekin lanean aritzeko aukera izan dugu eta

esperientzia oso positiboa izan da.

2.-Kezka puntu batekin bizi dut, lehen genuen sozializatzeko

modua galtzearen beldurra hor dudalako. Ikusmin handiz nago,

gizarteari jarri zaion erronka izugarria dela pentsatzen dudalako.

Ardurak hartzea eta elkarren arteko kooperazioa eskatzen digun

desafio izugarria jarri digu COVID 19ak. Eta gure esku daude hein

handi batean aldaketa eta etorkizuna.

ANE GALARRAGA RODRIGUEZ - UDAL LANGILEA

1.- Desde que se decretó el estado de alarma, junto con otras

compañeras y compañeros, he estado llamando a personas

mayores de 77 años: les hemos preguntado cómo están y si

necesitan ayuda, les hemos informado del servicio de cuida-

dos y les hemos ofrecido la posibilidad de charlar un rato con

alguien. Superados los primeros días, ha sido un trabajo

bonito, este que hemos estado haciendo en estos poco más de

dos meses, enriquecedor; y especialmente, muy agradecido.

2.- El futuro que se avecina no será fácil, y para afrontarlo

todas las personas tendremos que poner de nuestra parte

para que el esfuerzo realizado hasta ahora no sea en vano.

¡Ánimo!.

MIREN ITZIAR DEBA - UDAL LANGILEA

1.- Teknologia berrien erabilerari esker etxetik lan egin ahal
izan dugu, telelana bitartez. Niretzat egoera arraroa izan da,
herritarrekin zuzenean lanean ohituta, pixka bat gogorra egin
zait. Baina bi hilabete luzeren ondoren, aurrez aurreko lanera
itzuli gara. Espero dut eta sinetsi nahi dut lehengo egoerara
itzuliko garela. Lan egiteko moduak malguagoa izan behar izan
du, erabiltzaileen beharrei erantzun ahal izateko. Norberarekin
egotea eta lehen garrantzirik ez zuten gauza normal horiek
guztiak faltan bota izan ditut, besarkadak, familiarekin edo
lagunekin bazkariak…

2.-Birus honek bizitzaren hauskortasuna erakutsi digu, ez
garela ezinbestekoak, daukagun guztia edozein unetan
saihestu daitekeela, eta honetatik aterarazi gaitzakeen gauza
bakarra elkartzea dela. Ziurgabetasuna pertsonen jabe egin da,
eta epe luzera pentsatzea ia ezinezko bihurtu da.

2. Nola ikusten
duzu(e) etorkizun

hurbila?

2.¿Cómo ve(n) el
futuro próximo?


